
Ed. 87. Frumvarp til laga [82. mál]
um breyting á lögum nr. 49 20. apríl 1963,um byggingarsjóð aldraðs fólks.

Flm.: Geir Gunnarsson, Helgi F. Seljan, Stefán Jónsson,
Ragnar Arnalds.

1. gr.
A eftir 1. tölulið 3. gr. laganna komi nýr liður er verði 2. töluliður, og breytist

röð annarra liða skv. því;
2. Gjald samkvæmt ákvæðum 5. flokks 2. gr. laga um skemmtanaskatt.

2. gr.
Í stað ,,20%" í 7. gr. laganna (3. gr. laga nr. 23 19. apríl 1968) komi: 40%,

og í stað ,,60%" í sömu grein komi: 40%.

3. gr.
Lög þessi öðlast þegar gildi.

Greinargerð.
Um það er ekki deilt, að flest aldrað fólk kýs að dveljast til æviloka á eigin

heimili eða í samvistum við börn sín, barnabörn eða aðra sína nánustu. Sá hópur,
sem á ekki kost á þessum lausnum, er þó æðistór, m. a. vegna þess að því hefur
ekki verið sinnt sem skyldi að veita öldrúðu fólki á eigin heimilum þá þjónustu
frá stofnun, sem lengdi að marki þann tíma, sem það gæti búið að sínu. Hlutskipti
hinna öldruðu er því í ríkum mæli að leita eftir þeirri aðhlynningu, sem veitt er
í dvalarheimilum aldraðra. Slík þjónusta liggur þó ekki á lausu vegna geigvænlegs
skorts á vistrými á stofnunum, sem geta veitt slíka þjónustu, jafnvel í þeirri mynd
sem ódýrust er og óæskilegust. að vistmenn búa í fjölbýli með sjúkrahússniði.

Skortur á rými í dvalarheimilum fyrir aldraða er nú svo mikill að stærstu
stofnanirnar, D.A.S. og elliheimilið Grund, hafa nýlega ákveðið að taka ekki við
dvalarumsóknum vegna langra biðlista, sem, ekki er unnt að sinna.
Í umsvifum "velferðarþjóðfélagsins" hafa málefni þess aldraðs fólks, sem verst

er sett, orðið útundan. A sama tíma og byggð hafa verið 160 félagsheimili, víða
höllum líkust, víðs vegar um landið til þess að hinir yngri eigi kost á aðstöðu til
félagsstarfs og skemmtana, ríkir í sömu sveitarfélögum neyðarástand í málefnum
aldraðra.

Lög, sem sett voru árið 1973,þess efnis, að ríkið skuli greiða V3 hluta kostn-
aðar við byggingu dvalarheimila fyrir aldraða, hafa orðið veruleg örvun til fram-
kvæmda á þessu sviði. ÞÓ þarf meira til.

Sveitarfélögum og öðrum aðilum, sem hug hafa á framkvæmdum" reynist
erfitt að útvega fé til að greiða % kostnaðar. Þessir erfiðleikar á útvegun fjár



samhliða hinni brýnu þörf á vistrými valda því einnig, að þeir, sem hefjast handa,
hyllast til þess að velja þá lausn sem ódýrust er en óæskilegust, að byggja elli-
heimili sem eins konar geymsluskápa. Æskilegast væri að framkvæmdu gætu í
ríkara mæli verið með þeim hætti að gamla fólkið byggi í sérstökum íbúðum, en
nyti aðhlynningar frá þjónustumiðstöð.
Í lögum um Byggingarsjóð aldraðs fólks er gert ráð fyrir að heimilt sé að

lána úr sjóðnum allt að 20% framkvæmdakostnaðar við byggingu dvalarheimila
eða íbúða fyrir aldraða. Einnig er heimilt að aðstoða aldrað fólk við kaup á eigin
íbúðum með lánum, sem nema allt að 50% af kostnaðarverði íbúðanna.

Tekjur sjóðsins eru á hinn bóginn svo naumar, að hann hefur aldrei getað
gegnt hlutverki sínu. Samkvæmt núgildandi lögum falla til sjóðsins 40% af ágóða
happdrættis D.A.S., auk þess að gert er ráð fyrir frjálsum framlögum og vaxta-
tekjum.

Á árinu 1974 námu heildartekjur sjóðsins um 7 millj. kr. og enn lægri upp-
hæðum á undangengnum árum.

Lán úr sjóðnum nema alls 8.2 millj. kr. til 3 aðila, en úr slysatryggingadeild
almannatrygginga hafa verið lánaðar alls 17.1 millj. kr. til 6 aðila til byggingar
dvalarheimila aldraðra á árunum 1966-1975. Vegna fjárskorts sjóðsins hata engin
lán verið veitt til aldraðs fólks til kaupa á eigin íbúðum, þótt heimild sé til þess
eins og áður er getið.

Með frumvarpi þessu er lagt til að auknar verði tekjur Byggingarsjóðs aldraðs
fólks með hækkun á ákveðnum gjaldstofni skemmtanaskatts og renni tekjuaukinn
til Byggingarsjóðsins.

Gert er ráð fyrir að greiddur verði sérstakur 100 kr. skattur fyrir hvern mann
sem fær aðgang að veitinga- eða samkomuhúsi, þar sem vínveitingar eru um
hönd hafðar án þess að skemmtanaskattur sé greiddur samkv. öðrum ákvæðum
laganna.
1núgildandi lögum er skattur skv. ofangreindum gjaldstofni 8 kr. í skemmtana-

skatt og 2 kr. í Menningarsjóð og er gert ráð fyrir í frv. að hinn nýi skattur til
Byggingarsjóðs aldraðra komi þar til viðbótar.

Gera má ráð fyrir, að skattgjald til Byggingarsjóðs aldraðs fólks af þessum
gjaldstofni hefði á árinu 1974 numið um 65 millj. kr. Þar sem hér er um að ræða
skatt sem miðast við krónutölu er lagt til að upphæð hans breytist árlega í réttu
hlutfalli við skattvísitölu.

Flm. telja að engum sé ofþyngt með því gjaldi, sem hér er gert ráð fyrir, þegar
haft er í huga til hvers málefnis fjármagninu verður varið.
1 núgildandi lögum um Byggingarsjóð aldraðs fólks er heimilað að lán úr

sjóðnum til byggingar dvalarheimila megi nema allt að 20% af kostnaðarverði
þeirra.
I 2. gr. þessa frumvarps er gert ráð fyrir að hækka þetta mark þannig að

lánin megi nema allt að 40% kostnaðarverðs, jafnframt því sem við það er miðað, að
veðlán samhliða eða á undan láni úr Byggingarsjóðnum megi nema 40% í stað
60% skv. núgildandi lögum, þannig að heildarverð megi nema 80% kostnaðarverðs
eins og í núgildandi ákvæðum.

Eins og áður er getið hefur Byggingarsjóður aldraðs fólks til þessa reynst
ómegnugur að gegna hlutverki sínu. Markmiðið með flutningi þessa frumvarps
er að bæta hér nokkuð úr. Um 70 millj. kr. útlán sjóðsins á ári (þ. e. núverandi
tekjur að viðbættum þeim, sem frumv. gerir ráð fyrir) til byggingar dvalarheimila
og íbúða fyrir aldraða svara til þess að slíkar framkvæmdir gætu numið um 175
millj. kr. á ári auk framkvæmda á vegum D.A.S. Þær framkvæmdir yrðu fjár-
magnaðar þannig: Framlag ríkissjóðs 58 millj. kr., lán úr Byggingarsjóði aldraðs
fólks 70 millj. kr. og fjármagn frá sveitarfélögum eða öðrum aðilum 47 millj. kr.


